
GOUVÈNÈ CUOMO ANONSE REKÒ ISTORIK 77 MILYON VIZIT NAN PAK ETA YO 
AN 2019  

  
Inisyativ NY Parks 2020 an Kontinye Obsève Kwasans Regilye ak 3 Milyon Vizitè 

An Plis Pase Ane Pase a  
  

Vizit Pak Eta Yo Ogmante de 33 Pousan Depi Lè Gouvènè Cuomo Antre An 
Fonksyon An 2011 lan  

  
Etablisman ki gen Pisin, Plaj yo Obsève Ogmantasyon ki Solid Pandan Sezon 

Natasyon Polonje a  
  
  

Gouvènè Andrew M. Cuomo te anonse jodi a ke pak, sit istorik, teren kanping, ak 
santye nan New York te resevwa yon kantite rekò 77,1 milyon vizit an 2019. Yo estime 
prezans yo ogmante a prè de twa milyon vizitè soti 2018, yon ogmantasyon 4 pousan. 
Li reflete yon ogmantasyon jeneral de 33 pousan - oubyen plis pase 19 milyon vizit chak 
ane - depi Gouvènè a te antre an fonksyon an 2011.  
  
"Inisyativ NY Parks 2020 an te revitalize Pak Eta yo ak sit istorik yo, epi li te amelyore 
yo lè li ajoute nouvo jwayo kouwòn nan sistèm tankou Pak Shirley Chisholm nan 
Brooklyn", Gouvènè Cuomo te deklare. "Touris la ap pwogrese nan New York e bèl 
kote sa yo ap atire vizitè nan tout kwen eta a, ki ofri opòtinite ki abòdab pou lwazi 
anplennè ak pou eksperimante trezò natirèl nou yo pandan l ap bay yon kout pous 
ekonomik ak kominote lokal yo."  
  
Amelyorasyon ki fèt atravè Plan NY Parks 2020 Gouvènè a, genyen ladan yo nouvo 
Pak Eta Shirley Chisholm nan Brooklyn, ki te atire plis pase 110,000 vizitè nan premye 
mwa operasyon li yo, amelyorasyon nan teren gòlf pou Chanpyona PGA 2019 nan Pak 
Eta Bethpage la, ak douch piblik ki renove ak amelyorasyon nan Pak Eta Sunken 
Meadow yo.  
  
Pwojè NY Parks 2020 yo nan Hudson Valley, Rejyon Kapital ak lòt kote nan rejyon nò 
eta a te genyen ladan yo yon sant vizitè amelyore nan Pak Eta Thacher, de nouvo sant 
dakèy nan Pasaj sou Pak Eta Hudson nan, inogirasyon yon nouvo sant vizitè nan 
Rezèv Pak Eta Minnewaska ak yon anfiteyat amelyore nan Saratoga Performing Arts 
Center nan Pak Eta Saratoga Spa.  
  
Gen plis vizitè ki itilize pak ki ofri plaj oswa pisin natasyon yo tou pandan sezon 
natasyon pwolonje Gouvènè Cuomo te anonse a. Etablisman sa yo nan Huson Valley 
ak Long Island, kote yo te amelyore kèk nan yo nan kad NY Parks 2020 an, enkli Pak 

Eta Franklin D. Roosevelt, Plaj Lake Tiorati nan Pak Eta Harriman, Pak Eta Rockland 
Lake, Pak Eta Clarence Fahnestock, Pak Eta Robert Moses sou Long Island, Pak Eta 
Sunken Meadow, Plaj Lake Welch nan Pak Eta Harriman ak Bear Mountain.  
  
Plizyè teren gòlf Pak Eta yo te obsève ogmantasyon prezans tou, ki enkli Teren Gòlf 
Indian Hills, Teren Gòlf St. Lawrence, Pak Eta Mark Twain ak Teren Gòlf Soaring 
Eagles. Yo jwe apeprè 600,000 pati gòlf nan teren gòlf Pak Eta yo chak ane.  
  
Divès sit istorik eta yo te obsève ogmantasyon prezans tou, ki enkli Sit Istorik Eta 
Whitman Birthplace, Sit Istorik Eta Schuyler Mansion, ak Sit Istorik Eta Washington's 
Headquarters.  
  
Kèk nòt ogmantasyon prezans nan pak ak sit istorik yo se:  
  

Etablisman Pak Eta yo  
Kwasans nan 
Prezans  

Pak Eta Bethpage  18%  

Pak Eta Sunken Meadow  13%  

Pak Eta Thacher  13%  

Pasaj sou Pak Eta Hudson nan  11%  

Pak Eta Minnewaska  7%  

Pak Eta Saratoga Spa  4%  

Pak Eta Franklin D. Roosevelt  64%  

Pak Eta Harriman  31%  

Pak Eta Rockland Lake  19%  

Pak Eta Clarence Fahnestock  17%  

Pak Eta Robert Moses  16%  

Pak Eta Sunken Meadow  13%  

Pak Eta Harriman  10%  

Pak Eta Bear Mountain  5%  

Teren Gòlf Indian Hills  39%  

Teren Gòlf St. Lawrence  18%  

Pak Eta Mark Twain ak Teren Gòlf 
Soaring Eagles  

8%  

Sit Istorik Eta Walt Whitman 
Birthplace  

64%  

Sit Istorik Eta Schuyler Mansion  40%  

Sit Istorik Eta Washington's 
Headquarters  

38%  

  
  
Komisè Biwo Pak, Lwazi ak Prezèvasyon Istorik la (Office of Parks, Recreation 
and Historic Preservation), Erik Kulleseid, te deklare, "Gen moun k ap gade 
amelyorasyon nou yo e yo renmen sa yo wè a. Pwogram Connect Kids nou an kontinye 
ap grandi, pou ramne plis jèn anplennè atravè pwogram aprann naje gratis yo, 
deplasman sou teren lekòl yo, ak kan dete lannwit yo. Gras ak lidèchip ak angajman 



 

 

Gouvènè Cuomo, nou kontinye rajeni epi modènize sistèm pak eta nou an, k ap ede 
estimile touris ak benefis ekonomik li yo nan tout pati nan eta nou an".  
  
Ane pase, prezans sou teren kanping Pak Eta yo te atenn yon nivo rekò 688,369 nwit 
tou, yon ogmantasyon 2,4 pousan pa rapò ak rekò ane pase a. Depi 2011, sejou lannwit 
total sou teren kanping Pak Eta yo te ogmante a 26 pousan.  
  
Ogmantasyon kanping sezon pase a te fèt an pati akoz anons Gouvènè Cuomo a ke frè 
nan plis pase 30 teren kanping, pak ak lansman bato sou tout Lak Ontario, ak Rivyè St. 
Lawrence t ap diminye de mwatye apati mwa out pou ankouraje kwasans touris nan 
rejyon ki te afekte pa mare ki wo yo.  
  
Depi 2011, kantite tèren kanping yo te ogmante sòti nan 65 pase nan 68 ak total sit 
kanping ki disponib yo tou ki ogmante sòti nan 8,379 pou pase nan 8,555. Kantite chalè 
ki gen sèvis konplè yo - ki gen ladan yo komodite tankou kouran, kwizin, douch, 
kabann, salamanje ak espas pa deyò - ki pase de 50 a 128 epi kabin yo pase de 791 a 
830. Nan ane 2011, pa te gen yout disponib sou sit kanpin yo e kounye a gen 18.  
  
New York ap pran yon angajman istorik pou amelyore epi ogmante aksè a aktivite 
anplennè. Pwogram NY Parks 2020 Gouvènè a se yon angajman sou plizyè ane pou 
revitalize Pak Eta yo ak pwojè 900 milyon dola ki sipòte pa finansman eta a ak 
finansman prive. Bidjè Egzekitif Ane Fiskal 2020-21 an genyen ladan l 110 milyon dola 
pou inisyativ sa a. Rezo pak ak espas ouvè pwoteje New York yo se fondman kwasans 
ekonomi lwazi anplennè eta a.  
  
Yon etid sou enpak ekonomik Pak Eta yo pa òganizasyon san bi likratif, gwoup Parks & 
Trails New York, ki baze sou chif 2015-16, 67 milyon vizitè yo, te revele ke depans yo te 
jenere anviwon 4 milya dola, sipòte anviwon 45,000 djòb, epi te ajoute 2.4 milya dola 
nan pwodui enteryè bri eta a. Etid la te revele ke chak dola eta a depanse nan pak yo 
jenere anviwon 9 dola nan vant.  
  
Biwo Pak, Lwazi ak Prezèvasyon Istorik Eta New York la sipèvize plis pase 250 pak, sit 
istorik, santye rekreyatif, tèren gòlf, ranp lansman bato ak plis ankò, ki te resevwa yon 
kantite rekò 77,1 milyon vizitè ane pase. Pou w jwenn plis enfòmasyon sou nenpòt nan 
zòn lwazi sa yo, rele 518-474-0456 oswa vizite www.parks.ny.gov, konekte avèk nou 
sou Facebook, oswa swiv nou sou Instagram ak Twitter.  

